	ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի № 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1.
	Ֆինանսների նախարարության 27.11.19թ. թիվ 
01/8-3/19558-2019 գրության 

	Ուսումնասիրելով  «Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.

1. Նախագծով ներկայացված վերաբաշխման շրջանակներում նախատեսվում է «Առողջապահության ոլորտի պետական քաղաքականության մշակում, ծրագրերի համակարգում և մոնիտորինգ» միջոցառման  միջոցներն ավելացնել 3,077.0 հազ. դրամով, որից 2,751.0 հազ դրամը «Ներկայացուցչական ծախսեր» հոդվածին, 227.0 հազ դրամը և 100.0 հազ դրամը՝ համապատասխանաբար «Ապահովագրական ծառայություններ» և «Այլ ծախսեր» հոդվածներին:

Այդ կապակցությամբ հայտնում ենք, որ ՀՀ 2019թ. պետական բյուջեով ՀՀ Առողջապահության նախարարության պահպանման ծախսերի միջոցառման շրջանակներում բյուջետային ծախսերի տնտեսագիտական դասակարգման «Ներկայացուցչական ծախսեր» հոդվածով հատկացվել է 1,500.0 հազ դրամ, որը հանդիսանում է պետական կառավարման բոլոր մարմինների համար կիրառվող ծրագրավորման միասնական սկզբունք:

Ինչ վերաբերում է բյուջետային ծախսերի տնտեսագիտական դասակարգման «Ապահովագրական ծառայություններ» հոդվածին, ապա հայտնում ենք, որ համաձայն կնքված պայմանագրի ՀՀ Առողջապահության նախարարությանը հանձնված 3 տրանսպորտային միջոցների ապահովագրական գումարները կազմում են 138.0 հազ դրամ:

Միաժամանակ տեղեկացնում ենք, որ պետական կառավարման բոլոր մարմինների համար կիրառվող ծրագրավորման միասնական սկզբունքի համաձայն տրանսպորտային միջոցի տեխնիկական զննման վճար​ները 1 մեքենայի համար նախատեսվում է մոտավորապես 11.0 հազ. դրամ:
Հաշվի առնելով վերոգրյալը առաջարկում ենք խմբագրել Նախագիծը:

2. Նախագծին կից հավելված 5-ով ներկայացված գնումների պլանում նախատեսվում են իրականացնել ֆինանսական միջոցների նվազեցումներ, այնինչ էլեկտրոնային գնումների armeps/ppcm համակարգում հիշյալ գնման առարկաների մասով՝ առկա չեն բավարար մնացորդներ նվազեցումները կատարելու համար: 

3. Ինչ վերաբերում է Նախագծի ձևակերպումներին, ապա առաջարկում ենք.

- Նախագծի վերնագրում ավելացնել «Հայաստանի Հանրապետության 2019 թվականի պետական բյու​ջեում վերաբաշխում» բառերը:

- Նախագծի 1-ին կետում «Կառավարության» բառից առաջ ավելացնել «Հայաստանի Հանրապետության 2019 թվականի պետական բյու​ջեի մասին» Հայաստանի Հանրապետության օրենքի N 1 հավելվածի N 2 աղյուսակում կատարել վերաբաշխում և Հայաստանի Հանրապետության» բառերը:

- Նախագծի Հավելված 1-ի բոլոր ծրագրերի դասիչների դիմաց ավելացնել տող՝ նշելով ծրագրերի անվանումները, որից հետո ավելացնել ևս մեկ տող և նշել «այդ թվում» բառերը: 

- Նախագծի Հավելված 2-ում «1003 Հանրային առողջության պահպանում» ծրագրի «11002» միջոցառման դասիչը փոխարինել «11003» դասիչով:

- Նախագծի Հավելվածներ NN 2, 3 և 4-ում «1200 Մոր և մանկան առողջության պահպանում» ծրագրի «11003 Երեխաների բժշկական օգնության ծառայություններ» միջոցառման նկարագրությունն անհրաժեշտ է համապատասխանեցնել ՀՀ 2019թ. պետական բյուջեով հաստատված այդ միջոցառման նկարագրությանը՝ պետական բյուջեի կատարողականի համադրելիությունն ու շարունակականությունն ապահովելու նպատակով:
- Նախագծի Հավելվածներ NN 3 և 4-ում անհրաժեշտ է ներառել նաև Նախագծով ներկայացված «1200 Մոր և մանկան առողջության պահպանում» ծրագրի «11005 Հաշմանդամ և կարիքավոր երեխաների օրթեզներով և կորսետներով ապահովման ծառայություններ» միջոցառման արդյունքային ցուցանիշների փոփոխությունները:
	1. Դիտողությունը ընդունվել մասամբ: Փաստացի ծախսերի ճշգրտման և կանխատեսվող ծախսերի բացառմամբ կատարվել է վերահաշվարկ, որի արդյունքում ավելացումների համար նախատեսված գումարները նվազեցվել են, բացառությամբ  «Ապահովագրական ծառայություններ» և «Այլ ծախսեր» հոդվածների: Նշված հոդվածներով գումարների ավելացումները պայմանավորված են արձանագրված գերակատարումներով: «Ապահովագրական ծառայություններ» հոդվածի ավելացումը պայմանավորված է Առողջապահության նախարարությանը հանձնված մեքենաների համար փաստացի մատուցված ապահովագրական ծառայություններով, ինչպես նաև վերջիններիս պետական գրանցման և տեխնիկական զննման անցկացման համար նախատեսված պետական տուրքի մասով գերակատարմամբ: Բացի այդ անհրաժեշտ է իրականացնել նաև ներմուծված դեղերի համար մաքսատուրքի և վերջիններիս գրանցման համար տրամադրվող հավաստագրի դիմաց վճարվող տուրքերի վճարումներ: 
2.  Ընդունվել է: Դիտողությունը վերաբերում է առողջապահական ծառայությունների ձեռքբերման նպատակով կնքված պայմանագրերին: Նշված պայմանագրերը կնքվում են տարվա սկզբին, սակայն ամփոփելով մատուցված ծառայությունների հաշվետվությունները, արձանագրվել են գերակատարումներ և թերակատարումներ: Այդ նպատակով առողջապահության նախարարության կողմից սկսվել են այն պայմանագրային գումարների նվազեցումների աշխատանքները, որտեղ առկա են թերակատարումներ: Հաշվի առնելով, որ նշված աշխատանքները ժամանակատար են, հետևաբար սույն որոշման նախագիծը մշակվել է նշված աշխանքների կատարմանը զուգահեռ: Միաժամանակ, հավաստիացնում ենք, որ անհրաժեշտ նվազեցվող գումարները մինչև սույն որոշման ուժի մեջ մտնելը Armeps/ppcm համակարգում առկա կլինեն:
3. Դիտողությունները ընդունվել են: Կատարվել են համապատասխան փոփոխություններ:

 

	2. 
	Արդարադատության նախարարության 25.11.19թ. թիվ 01/27.1/27096-2019 գրության 

	«Հայաստանի Հանրապետության կառավարության 2018 թվականի դեկտեմբերի 27-ի թիվ 1515-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը համապատասխանում է ՀՀ օրենսդրությանը:
	Ընդունվել է ի գիտություն:

